	ԱՄՓՈՓԱԹԵՐԹ
«Ավտոմոբիլային տրանսպորտի մասին» օրենքում  լրացումներ կատարելու մասին» և «Վարչական իրավախախտումների վերաբերյալ»  Հայաստանի Հանրապետության օրենսգրքում լրացում կատարելու մասին» օրենքների նախագծերի վերաբերյալ ստացված դիտողությունների և առաջարկությունների

	
	ՀՀ ֆինանսների նախարարություն
	07․01․2025թ․ N 01/11-1/28-2025

	
	Օրենքների նախագծերի վերաբերյալ դիտողություններ և առաջարկություններ չկան
	

	
	ՀՀ էկոնոմիկայի նախարարություն
	07.01․2025թ N 01/32-2025

	
	Նախատեսվող կարգավորումների համաձայն՝ Եվրասիական Տնտեսական Միության անդամ պետությունների փոխադրողների կողմից Հայաստանի Հանրապետության տարածքում կարող են իրականացվել կաբոտաժային փոխադրումներ։ Ընդ որում՝ Եվրասիական Տնտեսական Միության անդամ պետությունների փոխադրողների կողմից Հայաստանի Հանրապետության տարածքում նույն տրանսպորտային միջոցով կարող է իրականացվել մինչև երեք հերթական կաբոտաժային փոխադրում (բացառությամբ՝ վտանգավոր բեռների կաբոտաժային փոխադրումների), միջպետական փոխադրման ավարտից հետո 7 օրվա ընթացքում։ Եվրասիական Տնտեսական Միության անդամ պետությունների փոխադրողների կողմից Հայաստանի Հանրապետության տարածքում կաբոտաժային փոխադրումներ իրականացնելու թույլտվություն ստանալու պահանջները հաստատվում են լիազոր մարմնի կողմից:
Կարևորելով Եվրասիական տնտեսական միության միասնական տրանսպորտային տարածքի, տրանսպորտային ծառայությունների ընդհանուր շուկայի ձևավորման և անդամ պետությունների կողմից ավտոտրանսպորտային ծառայությունների տրամադրման փուլային ազատականացմանն ուղղված գործընթացը՝ այդուհանդերձ հարկ է նկատել, որ վտանգավոր բեռների կաբոտաժային փոխադրումների վերաբերյալ նախատեսված բացառությունը ձևակերպված չէ բավարար աստիճանի հստակությամբ, ինչը կարող է հանգեցնել տարաբնույթ մեկնաբանությունների կամ շփոթության։ Մասնավորապես, պարզ չէ, թե խնդրո առարկա ձևակերպման արդյունքում առաջարկվում է առհասարակ չթույլատրել վտանգավոր բեռների կաբոտաժային փոխադրումները, թե սահմանափակումը վերաբերում է միայն մինչև երեք հերթական կաբոտաժային փոխադրումներին։
Ելնելով վերոգրյալից և հաշվի առնելով, որ իրավական կարգավորումները պետք է ճշգրիտ լինեն՝ առաջարկում ենք  խնդրո առարկա ձևակերպումը շարադրել այնպիսի բովանդակությամբ, որը հնարավորություն կտա դրա հետևանքները կանխատեսելի դարձնել բոլոր շահագրգիռ կողմերի համար։
	Ընդունվել է, դրույթը խմբագրվել է 

	
	ՀՀ քաղաքաշինության, տեխնիկական և հրդեհային անվտանգության տեսչական մարմի
	07․12․2025թ N ՔՏՄ/09․01/403-25

	
	Օրենքների նախագծերի վերաբերյալ դիտողություններ և առաջարկություններ չկան

	

	
	ՀՀ պետական եկամուտների կոմիտե
	08․01․2025թ N 01/3-2/208-2025

	
	Օրենքների նախագծերի վերաբերյալ դիտողություններ և առաջարկություններ չկան

	

	
	ՀՀ արդարադատության նախարարություն
	09․01․2025թ․ N //370-2025

	
	1․ “Ավտոմոբիլային տրանսպորտի մասին” օրենքում կրացումներ կատարելու մասին” օրենքի նախագծի (այսուհետ՝ Նախագիծ) 1-ին հոդածի համաձայն՝ կաբոտաժային փոխադրման սահմանման մեջ կատարվում է լրացում, որին համապատասխան փոփոխություն չի կատարվում Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգրք) 137․1-ին հոդվածի 2-րդ մասում, ուստի առաջարկում ենք նախագծերի փաթեթի ընդունմանը զուգահեռ վերանայել Օրենսգրքի վերաբերելի դրույթները՝ ապահովելով դրանց համապատասխանությունը միմյանց։



2․ Նախագծի 2-րդ հոդվածի կարգավորման մեջ նշում է կատարվում կաբոտաժային փոխադրումների իրականացման քանակի ժամկետների վերաբերյալ, միաժամանակ փակագծերում սահմանելով բացառություն՝ վտանգավոր բեռների փոխադրման դեպքում։ Տրամաբանորեն դա հանդիսանում է տվյալ բեռների փոխադրման արգելքի վերաբերյալ կարգավորում, սակայն, առկա ձևակերպման պարագայում կարող է դիտարկվել որպես ընդհանուր պայմանից (երեք հերթական կաբոտաժային փոխադրում) բացառություն, հետևաբար առաջարկում ենք հստակեցնել նշված ձևակերպումը։
	Բացի այդ, անհրաժեշտ ենք համարում ընդգծել, որ “Ճանապարհային երթևեկության անվտանգության ապահովման մասին” օրենքի 9-րդ հոդվածի համաձայն՝ ճանապարհային երթևեկության անվտանգության ապահովման բնագավառում Հայաստանի Հանարապետության կառավարությունը՝ սամանում է վտանգավոր բեռներ և Չվնասազերծված տարա փոխադրելու կանոնները։ Ուստի՝ առաջարկում ենք հաշվի առնել նաև դրանց համար բացառություն նախատեսելու անհրաժեշտության հարցը։
3․ “Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին” օրենքի նախագծի 1-ին հոդվածի ձևակերպումների իրավական որոշակիության տեսանկյունից։ Անհրաժեշտ է միասնականացնել Նախագծերի փաթեթում ներառված նախագծերով նախատեսվող կարգավորումները։
	Միաժամանակ, հայտնում ենք, որ Նախագծերի փաթեթը “Նորմատիվ իրավական ակտերի մասին” օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն։

	Օրենսդրական փաթեթով արդեն իսկ ներկայացված է «Վարչական իրավախախտումների վերաբերյալ»  Հայաստանի Հանրապետության օրենսգրքում լրացում կատարելու մասին» օրենքի նախագիծը, որի վերաբերյալ եզրակացության 3-րդ կետով ներկայացվել է առաջարկություն, ուստի առաջարկությանը համապատասխան փոփոխություն կատարելու անհրաժեշտություն չկա

Ընդունվել է, դրույթը խմբագրվել է








Ընդունվել է







Ընդունվել է, նախագիծը խմբագրվել է


	
	Փոխվարչապետ Մհեր Գրիգորյանի գրասենյակ
	30․01․2025թ․ N 02/12.2/2845-2025

	
	Նախագծի հիմնավորման համաձայն՝ «Ավտոմոբիլային տրանսպորտի մասին» օրենքում լրացումներ կատարելու մասին» օրենքի նախագիծով սահմանվում են, որ Եվրասիական Տնտեսական Միության անդամ պետությունների փոխադրողների կողմից Հայաստանի Հանրապետության տարածքում կարող են իրականացվել կաբոտաժային փոխադրումներ, ընդ որում մինչև երեք հերթական կաբոտաժային փոխադրումներ, միջպետական փոխադրման ավարտից հետո 7 օրվա ընթացքում։ Այնինչ, նախագծում առկա չեն կարգավորումներ միջպետական փոխադրման ավարտից հետո 7 օրվա ընթացքում մինչև երեք հերթական կաբոտաժային փոխադրումներ իրականացնելու վերաբերյալ, որպիսի պահանջը նախատեսված է նաև Եվրասիական տնտեսական բարձրագույն խորհրդի 2015 թվականի մայիսի 8-ի N 13 որոշմամբ հաստատված Եվրասիական տնտեսական միության անդամ պետություններից մեկի տարածքում գրանցված փոխադրողների կողմից Եվրասիական տնտեսական միության այլ անդամ պետության տարածքում գտնվող կետերի միջև բեռների ավտոմոբիլային փոխադրումների իրականացման փուլային ազատականացման՝ 2016-ից մինչեւ 2025 թվականն ընկած ժամանակահատվածի համար ծրագրում:
	Հիմավորումը լրամշակվել է։
Ներկա փուլում գործող պահանջները նախագծում չեն ամրագրվել, քանի որ փուլային ազատականացման ծրագիրը կրում է շարունակական բնույթ, ուստի այդ պահանջները կսահմանվեն լիազոր մարմնի կողմից։

	
	Վարչապետի աշխատակազմի իրավաբանական վարչություն

		««Ավտոմոբիլային տրանսպորտի մասին» օրենքի 7-րդ հոդվածի 2-րդ մասի համաձայն՝ ՀՀ տարածքում կաբոտաժային փոխադրումն արգելվում է, բացառությամբ միջազգային համաձայնագրերով սահմանված դեպքերի, մինչդեռ հիմնավորված չէ, թե արդյոք ««Ավտոմոբիլային տրանսպորտի մասին» օրենքում լրացումներ կատարելու մասին» օրենքի նախագծով ԵԱՏՄ անդամ պետությունների համար բացառություն սահմանող կարգավորումները չեն կարող դիտարկվել օրենքի վերոնշյալ հիմքերի շրջանակներում:






	













Միաժամանակ, նախագծի 1-ին հոդվածով լրացվող Օրենքի 7-րդ հոդվածի 2-րդ մասում «և» շաղկապի կիրառության դեպքում առաջարկվող լրացման բովանդակությունն անհասկանալի է դառնում:
	«Եվրասիական տնտեսական միության մասին» 2014 թվականի մայիսի 29-ի պայմանագրով սահմանված չէ կաբատաժային փոխադրումների ազատականացման վեաբերյալ դրույթ։ ԵՏԽ 2015 թվականի մայիսի 8-ի N 13 որոշմամբ է հաստատվել ավտոմոբիլային փոխադրումների փուլային ազատականացման 2016-2025 թվականների ծրագիրը, որի պահանջներին համապատասխան մշակվել է օրենսդրական փաթեթը, դրանով նախատեսելով նաև լիազորող նորմ կաբոտաժային փոխադրումների իրականացման պահանջները հաստատելու համար։ Նշված որոշման համաձայն՝ ԵԱՏՄ շրջանակներում ավտոմոբիլային տրանսպորտով բեռների միջպետական փոխադրումները, այդ թվում՝ բեռների կաբոտաժային ավտոմոբիլային փոխադրումները, ենթակա են կարգավորման անդամ պետությունների օրենսդրությանը համապատասխան, ապահովելով տրանսպորտային ծառայությունների ընդհանուր շուկայի բնականոն գործունեությունը։

Ընդունվել է, «և» շաղկապը փոխարինվել է «կամ» շաղկապով

	1. «Ավտոմոբիլային տրանսպորտի մասին» օրենքում լրացումներ կատարելու մասին» ՀՀ օրենքի նախագծի (այսուհետ՝ Նախագիծ N 1) 2-րդ հոդվածով «Ավտոմոբիլային տրանսպորտի մասին» ՀՀ օրենքի (այսուհետ՝ Օրենք) 7-րդ հոդվածի 2-րդ մասում կատարվում է լրացվում, որի համաձայն՝  Հայաստանի Հանրապետության տարածքում կաբոտաժային փոխադրումն արգելվում է, բացառությամբ միջազգային համաձայնագրերով սահմանված դեպքերի և Եվրասիական Տնտեսական Միության անդամ պետությունների փոխադրողների կողմից Հայաստանի Հանրապետության տարածքում իրականացվող կաբոտաժային փոխադրումների (բացառությամբ՝ վտանգավոր բեռների և չվնասազերծված տարաների կաբոտաժային փոխադրումների)։ Եվրասիական Տնտեսական Միության անդամ պետությունների փոխադրողների կողմից Հայաստանի Հանրապետության տարածքում կաբոտաժային փոխադրումներ իրականացնելու պահանջները հաստատվում են լիազոր մարմնի կողմից։
Վտանգավոր բեռների կաբոտաժային փոխադրումների վերաբերյալ վերոնշյալ բացառությունը հակասում է «Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին» ՀՀ օրենքին՝ հաշվի առնելով, որ վերջինով որևէ բացառություն նախատեսված չէ վտանգավոր բեռների և չվնասազերծված տարաների կաբոտաժային փոխադրումների համար:
 Բացի այդ, վերոնշյալ օրենքի հիման վրա ՏԿԵ նախարարի 2024 թ-ի դեկտեմբերի 26-ի N ԴԽ/25․2/41383-2024-գրությամբ Վարչապետի աշխատակազմ  ներկայացված՝ «Ավտոմոբիլային տրանսպորտով վտանգավոր բեռների փոխադրումներին ներկայացվող պահանջները, ավտոմոբիլային տրանսպորտով վտանգավոր բեռների փոխադրման թույլտվությունների տրամադրման կարգը և ավտոմոբիլային տրանսպորտով փոխադրվող վտանգավոր բեռների ցանկը սահմանելու մասին» ՀՀ կառավարության որոշման նախագծի համաձայն՝ սահմանվել են վտանգավոր բեռների ցանկում ներառված բեռների փոխադրման պայմաններ՝ անկախ վտանգավոր բեռի և այդ բեռը փոխադրող տրանսպորտային միջոցների պատկանելիությունից:
Միաժամանակ, եթե ՀՀ օրենսդրությամբ բեռների (օրինակ՝ վտանգավոր կամ ծանրաքաշ բեռների) փոխադրման վերաբերյալ կարգերը սահմանվել են ՀՀ կառավարության կողմից, ապա լրացուցիչ պարզաբանման կարիք ունի Հայաստանի Հանրապետության տարածքում կաբոտաժային փոխադրումներ իրականացնելու պահանջները լիազոր մարմնի կողմից հաստատվելու հարցը։










1. «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություն կատարելու մասին» ՀՀ օրենքի նախագծի (այսուհետ՝ Նախագիծ N 2) 1-ին հոդվածով վերոնշյալ օրենսգրքի 137.1-ին հոդվածի 2-րդ մասում նախատեսվող փոփոխությամբ առաջարկվում է Հայաստանի Հանրապետության տարածքում որևէ այլ պետությունում հաշվառված տրանսպորտային միջոցով (բացառությամբ միջազգային համաձայնագրերով սահմանված դեպքերի և Եվրասիական Տնտեսական Միության անդամ պետությունների փոխադրողների կողմից կաբոտաժային փոխադրումներ իրականացնելու համապատասխան թույլտվությունների հիման վրա Հայաստանի Հանրապետության տարածքում իրականացվող կաբոտաժային փոխադրումների) կամ միջազգային համաձայնագրերով սահմանված պահանջների խախտմամբ կամ Եվրասիական Տնտեսական Միության անդամ պետությունների փոխադրողների կողմից Հայաստանի Հանրապետության օրենսդրությամբ սահմանված պահանջների խախտմամբ կաբոտաժային փոխադրումների իրականացման համար նախատեսել տուգանքի նշանակում՝ սահմանված նվազագույն աշխատավարձի չորսհարյուրհիսնապատիկի չափով:
Վերոգրյալ փոփոխության մասով, հարկ է նշել, որ «Հայաստանի Հանրապետության տարածքում որևէ այլ պետությունում հաշվառված տրանսպորտային միջոցով կաբոտաժային փոխադրումների» ձևակերպումն անհրաժեշտ է համապատասխանեցնել Նախագիծ N 1-ի 1-ին հոդվածով առաջարկվող ձևակերպմանը:
Միաժամանակ, լրացուցիչ պարզաբանման կարիք ունի՝
· Վտանգավոր բեռների և չվնասազերծված տարաների կաբոտաժային փոխադրումների մասով Նախագիծ N 1-ի 2-րդ հոդվածում առկա բացառությունը Նախագիծ N 2-ում չնախատեսելու հարցը:
· համապատասխան թույլտվությունների հիման վրա Հայաստանի Հանրապետության տարածքում իրականացվող կաբոտաժային փոխադրումների վերաբերյալ ձևակերպումը՝ հաշվի առնելով, որ համապատասխան օրենսդրությամբ նման թույլտվություն նախատեսված չէ, ուստի հստակեցման կարիք ունի, թե այդ թույլտվությունը ո՞ր մարմնի կողմից է տրվելու և ի՞նչ ընթացակարգով:
1. ՀՀ օրենքների նախագծերի հիմնավորման համաձայն՝ Եվրասիական Տնտեսական Միության անդամ պետությունների փոխադրողների կողմից Հայաստանի Հանրապետության տարածքում կարող են իրականացվել կաբոտաժային փոխադրումներ, ընդ որում՝ մինչև երեք հերթական կաբոտաժային փոխադրումներ, միջպետական փոխադրման ավարտից հետո 7 օրվա ընթացքում։ Միության անդամ պետությունների փոխադրողների կողմից Հայաստանի Հանրապետության տարածքում կաբոտաժային փոխադրումներ իրականացնելու համար անհրաժեշտ տեղեկատվություն ներկայացնելու պահանջները կհաստատվեն լիազոր մարմնի կողմից։
Նախ լրացուցիչ պարզաբանման կարիք ունի միջպետական փոխադրման ավարտից հետո 7 օրվա ընթացքում մինչև երեք հերթական կաբոտաժային փոխադրումներ իրականացնելու վերաբերյալ դրույթը՝ հաշվի առնելով, որ այն նախատեսված չէ Նախագիծ N 1-ում, ինչպես նաև հարկ է նշել, որ լիազոր մարմնի կողմից անհրաժեշտ տեղեկատվություն ներկայացնելու պահանջները հաստատելու դրույթը հակասում է Նախագիծ N 1-ին՝ հաշվի առնելով, որ վերջինով լիազոր մարմնի կողմից հաստատվում են Հայաստանի Հանրապետության տարածքում կաբոտաժային փոխադրումներ իրականացնելու պահանջները:
Միաժամանակ, Վարչապետի 2024 թվականի դեկտեմբերի 19-ի N 02/08.86/43837-2024 հանձնարարականի տեսանկյունից առաջարկվում է քննարկել Նախագծի հիմնավորման «Կապը ռազմավարական փաստաթղթերի հետ» բաժնի խմբագրման հարցը՝ հաշվի առնելով, որ համաձայն վերոգրյալ հանձնարարականի՝ նախագծեր ներկայացնելիս հիմնավորման մեջ կապը ռազմավարական փաստաթղթերի (Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ) հետ պետք է  լինի հստակ նկարագրված և հիմնավորված՝ բացառելով ընդհանրական հղումները:
	Ընդունվել է














Ընդունվել է, կարգավորումը հանվել է













Հաշվի առնելով, որ ԵՏԽ 2015 թվականի մայիսի 8-ի N 13 որոշմամբ հաստատված ավտոմոբիլային փոխադրումների փուլային ազատականացման  ծրագրի շրջանակներում պարբերաբար վերանայվելու են ԵԱՏՄ շրջանակնեերում կաբոտաժային փոխադրումներին վերաբերող պահանջները, ուստի առավել նպատակահարմար է կաբոտաժային փոխադրումների կազմակերպմանը ներկայացվող պահանջները սահմանող լիազորությունը վերապահել լիազոր մարմնին, դրանում փոփոխություններն առավել արագ իրականացնելու նպատակով։

Ընդունվել է























Կարգավորումը հանվել է


Ընդունվել է, թույլտվության պահանջը ներառվել է նախագծում





Հիմնավորումը լրամշակվել է։ Բացի այդ նախագծով թույլտվությունների տրամադրման  պահանջների հաստատման լիազորությունը վերապահվում է ՏԿԵ նախարարությանը, որի կողմից կսահմանվեն կաբոտաժային փոխադրումներին ներկայացվող պահանջները, որոնք ԵԱՏՄ ավտոմոբիլային փոխադրումների ազատականացման ծրագրի շրջանակներում փոփոխվում են, սահմանվելով նոր միասնական պահանջներ։ Հետևաբար օրենքի նախագծում հստակ չափորոշիչներ սահմանելը նպատակահարմար չէ։ 

 Ընդունվել է, հիմնավորումը լրամշակվել է

	
	Վարչապետի աշխատակազմի տեսչական մարմինների աշխատանքների համակարգման գրասենյակ
	30․01․2025թ․ N 02/12.2/2845-2025

	
	Ներկայումս, համաձայն «Ավտոմոբիլային տրանսպորտի մասին» օրենքի՝ ՀՀ տարածքում կաբոտաժային փոխադրումն արգելվում է, բացառությամբ միջազգային համաձայնագրերով սահմանված դեպքերի, իսկ «Վարչական իրավախախտումների վերաբերյալ» օրենսգրքի 137․1-րդ հոդվածով սահմանված է վարչական պատասխանատվություն՝ ՀՀ տարածքում որևէ այլ պետությունում հաշվառված տրանսպորտային միջոցով (բացառությամբ միջազգային համաձայնագրերով սահմանված դեպքերի) կամ միջազգային համաձայնագրերով սահմանված պահանջների խախտմամբ կաբոտաժային փոխադրումների իրականացնելու համար, որի հետ կապված գործերի քննությունը վերապահված է Քաղաքաշինության, տեխնիկական և հրդեհային անվտանգության տեսչական մարմնին։
«Ավտոմոբիլային տրանսպորտի մասին» օրենքում լրացումներ կատարելու մասին» օրենքի նախագծով սահմանված արգելքից բացառություն է նախատեսվում նաև Եվրասիական Տնտեսական Միության անդամ պետությունների փոխադրողների կողմից ՀՀ տարածքում իրականացվող կաբոտաժային փոխադրումների (բացառությամբ՝ վտանգավոր բեռների և չվնասազերծված տարաների կաբոտաժային փոխադրումների) համար, իսկ փոխադրումներ իրականացնելու պահանջները հաստատելու լիազորությունը վերապահվում է քաղաքականություն մշակող պետական կառավարման համակարգի լիազոր մարմնին։ 
Վերոգրյալով պայմանավորված «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություն կատարելու մասին» օրենքում  սահմանվում է պատասխանատվություն՝ ՀՀ տարածքում որևէ այլ պետությունում հաշվառված տրանսպորտային միջոցով (բացառությամբ միջազգային համաձայնագրերով սահմանված դեպքերի և Եվրասիական Տնտեսական Միության անդամ պետությունների փոխադրողների կողմից կաբոտաժային փոխադրումներ իրականացնելու համապատասխան թույլտվությունների հիման վրա Հայաստանի Հանրապետության տարածքում իրականացվող կաբոտաժային փոխադրումների) կամ միջազգային համաձայնագրերով սահմանված պահանջների խախտմամբ կամ Եվրասիական Տնտեսական Միության անդամ պետությունների փոխադրողների կողմից Հայաստանի Հանրապետության օրենսդրությամբ սահմանված պահանջների խախտմամբ կաբոտաժային փոխադրումներ իրականացնելու համար։
Վերոգրյալի վերաբերյալ առաջարկում եմ վերանայել «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություն կատարելու մասին» օրենքի նախագիծը՝ համապատասխանեցնելով այն «Ավտոմոբիլային տրանսպորտի մասին» օրենքում լրացումներ կատարելու մասին» օրենքի նախագծին, քանի որ անհասկանալի է, թե ինչ թույլտվության մասին է խոսք գնում։ Միաժամանակ այն պարագայում, եթե այդ թույլտվության պահանջը նախատեսվում է սահմանել լիազոր մարմնի կողմից, ապա նախ պետք  է նկատի ունենալ, որ տրամաբանորեն  թույլտվությունը ևս հանդիսանալու է Հայաստանի Հանրապետության օրենսդրությամբ սահմանված պահանջ, որի համար Նախագծով սահմանված է պատասխանատվություն։ Բացի այդ հարկ է նշել նաև, որ լիազոր մարմնի կողմից փոխադրման համար թույլտվություն ստանալու պահանջ սահմանվել չի կարող, քանի որ այն կարող է սահմանվել օրնեքով։ Միաժամանակ, առաջարկում եմ լիազոր մարմնին կամ Կառավարությանը վերապահելով թույլտվության ստացման ընթացակարգ նախատեսելու վերաբերյալ լիազորություն։
	































Ընդունվել է











	
	Արդարադատության նախարարություն
	03․03․2025թ․ N /27.1/14344-2025

	
	Օրենքների նախագծերի վերաբերյալ դիտողություններ և առաջարկություններ չկան
	



